
REPUBLIKA E KOSOVES - PEIIYBJIHKA KOCOBO - REPUBLIC OF KOSOVO
GJYKATA KUSHTETUESE
YCTABHHU C¥ /[
CONSTITUTIONAL COURT

Prishtiné, mé 9 gusht 2021
Nr. ref.:RK 1824/21

AKTVENDIM PER PAPRANUESHMERI

neée
rastin nr. KI3o/21
Parashtruese
Sylhane Sahiti

Kérkesé pér vlerésim té kushtetutshmeérisé sé Aktvendimit té Gjykatés
Supreme té Kosovés Rev. nr. 185/2020, té 24 gershorit 2020

GJYKATA KUSHTETUESE E REPUBLIKES SE KOSOVES

e pérbéré nga:

Gresa Caka-Nimani, kryetare
Bajram Ljatifi, zévendéskryetar
Selvete Gérxhaliu-Krasniqi, gjyqtare
Safet Hoxha, gjyqtar

Radomir Laban, gjyqtar

Remzije Istrefi-Peci, gjyqtare dhe
Nexhmi Rexhepi, gjyqtar

Parashtruesi i kerkeses

1. Kérkesa éshté dorézuar nga Sylhane Sahiti (né tekstin e métejmeé:
parashtruesja e kérkesés), té€ cilén e pérfagéson Jahir Bejta, nga Skenderaj.



Vendimi i kontestuar

2

Parashtruesja e kérkesés e konteston Aktvendimin e Gjykatés Supreme té
Kosoveés Rev. nr. 185/2020 té 24 gershorit 2020.

Aktvendimi i kontestuar i Gjykatés Supreme Rev.nr.185/2020 i 24 gershorit
2020 i éshté dorézuar parashtrueses sé kérkesés mé 3 gusht 2020.

Objekti i ¢céshtjes

4.

Objekt i céshtjes €shté vlerésimi i kushtetutshmeérisé sé Aktvendimit té
kontestuar té Gjykatés Supreme, me té cilin pretendohet se jané shkelur té
drejtat dhe lirité e parashtrueses sé kérkesés té garantuara me nenin 21
[Parimet e Pérgjithshme], nenin 22 [Zbatimi i drejtpérdrejté i Marréveshjeve
dhe Instrumenteve Ndérkombétare], nenin 53 [Interpretimi i Dispozitave pér
té Drejtat e Njeriut] dhe nenin 54 [Mbrojtja Gjygésore e té Drejtave] té
Kushtetutés sé Republikés sé Kosovés (né tekstin e métejmé: Kushtetuta), si
dhe nenin 6 (E drejta pér njé proces té rregullt) té Konventés Evropiane pér té
Drejtat e Njeriut (né tekstin e métejmé KEDNJ) dhe nenin 15 té Deklaratés
Universale pér té Drejtat e Njeriut (né tekstin e métejmé: DUDNJ).

Parashtruesja e kérkesés, po ashtu, ka kérkuar kthim né gjendje té€ méparshme,
sa i peérket afatit pér paraqgitjen e kérkesés né Gjykatén Kushtetuese té
Republikés sé Kosovés (né tekstin e métejmeé: Gjykata), né pajtim me nenin 50
(Kthimi né gjendjen e méparshme) té Ligjit nr. 03/L-121 pér Gjykatén
Kushtetuese t€ Republikés sé Kosovés (né tekstin e métejmé: Ligji), duke
theksuar se pér “arsye shéndetésore” té pérfagésuesit té saj nuk ka pasur
mundeési té dorézojé kérkesén brenda afatit katér (4) mujor, si¢ éshté
pércaktuar né nenin 49 (Afatet) té Ligjit.

Baza juridike

6.

Kérkesa bazohet né paragrafét 1 dhe 7 t€ nenit 113 té Kushtetutés, nenet 22
[Procedimi i kérkesés] dhe 47 [Kérkesa individuale] dhe 50 [Kthimi né
gjendjen e méparshme] té Ligjit dhe rregullin 32 [Parashtrimi i kérkesave dhe
pérgjigjeve] té Rregullores sé punés sé Gjykatés (né tekstin e métejme:
Rregullorja e punés).

Procedura né Gjykatén Kushtetuese

Mé 9 shkurt 2021, parashtruesja e kérkesés dorézoi kérkesén né Gjykate.

MEé 11 shkurt 2021, Kryetarja e Gjykatés caktoi gjyqtaren Remzie Istrefi-Peci
Gjyqtare raportuese dhe Kolegjin shqyrtues té pérbéré nga gjyqtarét: Arta
Rama Hajrizi (kryesuese), Gresa Caka-Nimani dhe Safet Hoxha.

Mé 18 shkurt 2021, Gjykata njoftoi pérfagésuesin ligjor té parashtrueses pér
regjistrimin e kérkesés dhe i dérgoi njé kopje té kérkesés Gjykatés Supreme.

Mé 23 prill 2021, Gjykata i dérgoi njé shkresé Gjykatés Themelore né Mitrovicé
—Dega Skenderaj (né tekstin e métejmé: Gjykata Themelore) dhe kérkoi nga
ajo qé té sjellé fletékthesén qé déshmon se kur parashtruesja e kérkesés e ka
pranuar Aktvendimin e Gjykatés Supreme Rev.nr.185/2020 té 24 gershorit
2020.

Me 5 pérkatésisht 7 maj 2021, Gjykata Themelore pérmes emailit dhe né kopje
fizike e dorézoi fletékthesén e kérkuar.

MEé 17 maj 2021, bazuar né paragrafin 5 té nenit 114 [Pérbérja dhe Mandati i
Gjykatés Kushtetuese] té Kushtetutés dhe rregullit 12 (Zgjedhja e Kryetarit dhe
e Zevendeskryetarit) t€ Rregullores sé punés, gjyqtarja Gresa Caka-Nimani u
zgjodh Kryetare e Gjykatés Kushtetuese. Bazuar né paragrafin 4 té Rregullit 12
té Rregullores sé punés dhe Vendimit té Gjykatés KK-SP 71-2/21, u pércaktua
qé gjyqtarja Gresa Caka-Nimani, detyrén e Kryetares sé Gjykatés e merr pas
pérfundimit t€ mandatit t€ Kryetares aktuale té Gjykatés, Arta Rama-Hajrizi,
meé 26 gershor 2021.

Me 31 maj 2021, Kryetarja e Gjykatés Arta Rama-Hajrizi, me Vendimin nr.
KK160/21 pér zévendésimin e gjyqtareve kryesues né kolegje shqyrtuese, caktoi
Kryetaren e zgjedhur té Gjykatés Gresa-Caka Nimani, kryesuese té kolegjit pér
rastin KI3o/21.

Mé 26 gershor 2021, bazuar né paragrafin 4 té Rregullit 12 t€ Rregullores sé
punés dhe Vendimit té€ Gjykatés KK-SP 71-2/21, gjyqtarja Gresa Caka-Nimani
mori detyrén e Kryetares sé Gjykatés, ndérsa bazuar né pikén 1.1 té paragrafit 1
té nenit 8 (Pérfundimi i mandatit) té Ligjit, Kryetarja Arta Rama-Hajrizi
pérfundoi mandatin e Kryetares dhe té gjyqtares sé Gjykatés Kushtetuese.

Me 28 gershor 2021, Kryetarja e Gjykatés, Gresa Caka-Nimani, nxori Vendimin
K.SH.KI30/21, duke e zévendésuar Kryetaren paraprake Arta Rama-Harizi né
rolin e saj si kryesuese né Kolegjin shqyrtues me gjyqtarin Nexhmi Rexhepi.

Me 28 korrik 2021, Kolegji shqyrtues shqyrtoi raportin e gjyqtares raportuese
dhe njézéri i rekomandoi Gjykatés papranueshmeériné e kérkesés.

Pérmbledhja e fakteve

17.

18.

Mé 22 tetor 2014, parashtruesja e kérkesés parashtroi padi né Gjykatén
Themelore kundér Qeverisé sé€ Republikés sé Serbisé. Né padi, parashtruesja e
kérkesés kérkoi qé Qeveria e Republikés sé Serbisé t'i paguajé asaj né emeér té
démit material dhe jomaterial shumén e té hollave prej 90100 (néntédhjeté
mijé e njéqind) euro, té shkaktuar gjaté periudhés 1998/1999.

Mé 29 shkurt 2016, Gjykata Themelore pérmes Aktvendimit [C.nr.343/2014],
shpallet inkopetente né pikpamje territoriale pér té vendosur pér kontestin e
parashtrueses sé kérkesés dhe mbi kété bazé e hodhi padiné si té pa lejuar.

Né njé daté té paspecifikuar, parashtruesja e kérkesés paragqiti ankesé kundér
Aktvendimit té Gjykatés Themelore, prané Gjykatés sé Apelit, pér shkak té
shkeljes esenciale té dispozitave té procedurés kontestimore, me propozim qé
gjykata e apelit té aprovojé ankesén e tij dhe ¢éshtjen ta kthejé né rigjykim dhe
rivendosje.

Meé 16 dhjetor 2019, Gjykata e Apelit pérmes Aktvendimit [Ac.nr.4720/16]
refuzoi si té pabazuar ankesén e parashtrueses sé kérkesés, dhe vértetoi
Aktvendimin [C.nr.343/2014] té 29 shkurtit 2016 té Gjykatés Themelore.

Mé 31 janar 2020, parashtruesja e kérkesés paraqiti revizion né Gjykatén
Supreme kundér Aktvendimit té Gjykatés Themelore dhe té Apelit, pér shkak té
shkeljes esenciale té dispozitave té procedurés kontestimore me propozimin qé
aktvendimet e atakuara té prishen dhe ¢éshtja t'i kthehet Gjykatés Themelore
pér rigjykim dhe rivendosje.

Mé 24 qershor 2020, Gjykata Supreme pérmes Aktvendimit
[Rev.nr.185/2020], refuzoi si té pabazuar revizionin e parashtrueses sé
kérkesés. Ndér té tjera, Gjykata Supreme theksoi:

»[...] Prandaj nga arsyet e cekura mé larté, nuk géndrojné théniet e
revizionit se né rastin konkret gjejné zbatim dispozitat e nenit 28 té LPK-
sé, né té cilin thirret paditésjia, e me té cilén caktohet kompetenca e
gjykatave tona né kontestet me element ndérkombétar (t¢ huaj). Kjo
disporzité ligjore nuk mund té zbatohet né rastin konkret, nga se, kétu nuk
kemi té béjmé as me persona fizik té huaj, e as me persona juridik té huaj,
por me shtet té huaj, me té cilin deri né momentin aktual shteti i Kosovés
né territorin e sé cilit éshté shkaktuar démi, nuk ka té lidhur kurrfaré
marréveshje ndérkombétare (bilaterale etj.) pér kompetencén e gjykatave
vendore pér kéto lloje té kontesteve.

Po ashtu, né rastin konkret nuk géndron as pretendimi i revizionit té
paditéses sa i pérket kompetencés territoriale té zgjedhur sipas nenit 47
dhe nenit 51 té LPK-sé, ngase sipas vlerésimit té késaj Gjykate, t¢ dy
gjykatat drejté kané vlerésuar se né bazé té dispozités sé nenit 39.1 dhe 2 té
LPK-sé, pér té vendosur né kété kontest kundér Republikés sé Serbisé éshté
e kompetenceés sé pérgjithshme territoriale gjykata né territorin e sé cilés
ndodhet selia e Qeverise sé Serbiseé.”

Kérkesa pér kthim né gjendje té méparshme

Parashtruesja e kérkesés fillimisht kérkon kthim né gjendje té méparshme té
afatit pér paragitjen e kérkesés né Gjykaté, si¢ éshté pércaktuar pérmes nenit
50 (Kthimi né gjendjen e méparshme) té Ligjit.

Parashtruesja e kérkesés mos-dorézimin e ankesés sé saj kushtetuese brenda
afateve e arsyeton duke theksuar se “pér shkak té pasojave té pandemisé nuk
kam mund ta parashtroi kérkesén e sipértheksuar brenda afatit kohor, pér
faktin se kryetari i shogatés “Ngritja e Zérit” Jahir Bejta pér muaj té teré duke
filluar nga data 16.12.2020 nuk ka gené né vendin e punés, madje i njéjti ende



éshté duke u shéruar por gé erdhi né zyrén e shoqgatés pér té ma plotésuar
dokumentacionin e duhur pér ta ushtruar kérkesén né Gjykatén Kushtetuese”.

Pretendimet e parashtrueses sé kérkesés

285,

Parashtruesja e kérkesés pretendon se me vendimet e Gjykatés Supreme jané
shkelur té drejtat e saj té garantuara me nenet 21 [Parimet e Pérgjithshme], 22
[Zbatimi i drejtpérdrejté i Marréveshjeve dhe Instrumenteve Ndérkombétare],
53 [Interpretimi i Dispozitave pér té Drejtat e Njeriut] dhe 54 [Mbrojtja
Gjyqgésore e té Drejtave] t€ Kushtetutés, nenin 6 (E drejta pér njé proces té
rregullt) té KEDNJ-sé dhe nenin 15 té¢ DUDNJ-sé.

Parashtruesja e kérkesés ka tri kategori té pretendimeve kryesore: (i) zbatimin
e parimit "per loci" [ratione loci], i cili sipas parashtrueses sé kérkesés,
nénkupton qé gjykatat e rregullta kané kompetencé pér shqyrtimin e padive né
bazé té vendit ku éshté shkaktuar démi; (ii) detyrimin pér zbatimin e
standardeve ndérkombétare pér té drejtat e njeriut nga ana e gjykatave té
rregullta; (iii) té drejtén e tyre pér mbrojtje gjygésore té té drejtave dhe té
drejtén pér qasje né drejtési.

Parashtruesja e kérkesés fillimisht i referohet céshtjes sé juridiksionit
territorial, (pérkatésisht parimit “per loci”) dhe pretendon se gjykatat e
rregullta “kané zbatuar gabimisht ligjin e aplikuar referuar juridiksionit
territorial té Gjykatés Themelore [...], ngase, gjykata territorialisht
kompetente pér gjykime té ¢éshtjeve juridike, kurdoheré éshté gjykata né
territorin e sé cilés éshté kryer krimi, démtimi moral pérkatésisht material!
Ky definicion e géndrim juridik valid pérkon edhe me interesin e palés sé
démtuar, parimin e ekonomisé né procedurat gjyqgésore dhe administrative, si
dhe né pérputhje me principin ndérkombétar — per loci, drejtimi i aktpadive
né bazé té vendit ku éshté kryer krimi”.

Tutje, parashtruesja e kérkesés iu referohet disa shembujve nga praktika
ndérkombétare ku, sipas saj, viktimat e Luftés sé Dyté Botérore jané lejuar “t&
paragesin aktpadi individuale né gjykatat vendore pér kompensim té démit té
shkaktuar nga Gjermania”. Né kété drejtim, ajo specifikon se né rastet e
Greqisé dhe Italisé, individéve u éshté dhéné mundésia pér té kérkuar
kompensim pér "démet e shkaktuara nga Gjermania gjaté Luftés sé Dyté

Boteérore né pajtim me principin ndérkombétar ‘per loci™.

Parashtruesja e kérkeseés, duke iu referuar nenit 21, paragrafi 1 té Kushtetutés,
pretendon se gjykatat e rregullta “nuk i kané aplikuar standardet e avancuara
ndérkombétare peér té drejtat e njeriut. Njéra nga standardet éshté dhénia e
mundesisé palés sé démtuar pér inicimin e ¢éshtjes sé kompensimit té demit
moral dhe material té shkaktuar si rezultat i veprimit direkt nga ana e
autoriteteve serbe [...]".

Parashtruesja e kérkesés, duke iu referuar nenit 22 té Kushtetutés, pretendon
qé pérderisa “té drejtat e njeriut té garantuara me Konventat, Marréveshjet
dhe instrumentet ndérkombétare kané prioritet né rast konflikti ndaj ligjeve
dhe dispozitave tjera té organeve publike”, rrjedhimisht, “paragitia e

aktpadive prané gjykatave vendore éshté e mbéshtetur edhe né nenin 6 té
KEDNJ-sé dhe pikén 15 té DUDNJ-sé [...]".

Parashtruesja e kérkesés gjithashtu pohon se “Obligimi pér Aplikimin e
Konventave té Gjeneveés té vitit 1994 éshté paraparé edhe me Ligjin
Ndérkombetar Humanitar té Kosovés”. Sipas parashtrueses, gjykatat e
rregullta kané shkelur dispozitat kushtetuese sepse nuk kané aplikuar
dispozitat e konventave ndérkombétare, si kategori té rendit juridik té
brendshém.

Parashtruesja e kérkesés duke iu referuar nenit 53 té Kushtetutés thekson se
“né rastin konkret edhe pse Kosova nuk éshté anétare e Késhillit té Evropés
dhe si pasojé nuk éshté palé nénshkruese e Konventés asesi nuk paraget
pengés pér zbatimin e normave té Konventés”.

Parashtruesja e kerkesés, sa i pérket nenit 54 té Kushtetutés, gjithashtu
deklaron se “u éshté mohuar e drejta pér mbrojtje gjyqésore té té drejtave, e
drejta pér qasje né drejtési né nivel kombetar si dhe garancité institucionale
pér mbrojtjen e té drejtave té njeriut”.

Né fund, parashtruesja e kérkesés kérkon nga Gjykata, anulimin e vendimeve
té gjykatave té rregullta.

Pranueshmeéria e kérkesés

Gjykata sé pari shqyrton nése kérkesa i ka pérmbushur kriteret e
pranueshmeérisé, té pércaktuara me Kushtetuté, té€ parapara me Ligj dhe té
specifikuara mé tej me Rregullore t€ punés.

Duke iu kthyer rrethanave té rastit konkret, Gjykata i referohet paragraféve 1
dhe 7 té nenit 113 [Juridiksioni dhe Palét e Autorizuara] té Kushtetutés té cilét
pércaktojné se:

»1. . Gjykata Kushtetuese vendos vetém pér rastet e ngritura para gjykateés
né ményré ligjore nga pala e autorizuar.

[...]

7. Individét jané té autorizuar té ngrené shkeljet nga autoritetet publike té
te drejtave dhe lirive té tyre individuale, té garantuara me Kushtetuté,
mirépo vetém pasi té kené shteruar té gjitha mjetet juridike té pércaktuara
me ligj.”

Gjykata gjithashtu mé tej i referohet kritereve té pranueshmérisé, sic
specifikohen né Ligj. N€ lidhje me kété, Gjykata sé pari i referohet neneve 47
(Kérkesa individuale), 48 (Saktésimi i kérkesés) dhe 49 (Afatet) té Ligjit, té
cilét pércaktojné:

Neni 47
(Kérkesa individuale)

“1. Cdo individ ka té drejté té kérkojé nga Gjykata Kushtetuese mbrojtje
Jjuridike né rast se pretendon se té drejtat dhe lirité e tij individuale té
garantuara me Kushtetuté jané shkelur nga ndonjé autoritet publik.

2. Individi mund té ngre kérkesén né fjalé vetém pasi gé té keté shteruar té
gjitha mjetet juridike té pércaktuara me ligj.”

Neni 48
(Saktésimi i kérkesés)

“Parashtruesi i kérkesés ka pér detyré qé né kerkesén e tij té gartésoj
saktésisht se cilat té drejta dhe liri pretendon se i jané cenuar dhe cili éshté
akti konkret i autoritetit publik té cilin parashtruesi deshiron ta kontestoj.”

Neni 49
(Afatet)

“Keérkesa parashtrohet brenda afatit prej katér (4) muajve. Afati fillon té
ecé qgé nga dita kur parashtruesit i éshté dorézuar vendimi gjyqgésor|...].”

Sa i pérket kétyre kritereve, Gjykata thekson se parashtruesja e kérkesés éshté
palé e autorizuar, e cila konteston njé akt té njé autoriteti publik, pérkatésisht
Aktvendimin [Rev.nr.185/2020] e 24 gershorit 2020 té Gjykatés Supreme, pasi
i ka shteruar té gjitha mjetet juridike té pércaktuara me ligj. Parashtruesja e
kérkesés gjithashtu i ka qartésuar té drejtat dhe lirité themelore gé ajo
pretendon se i jané shkelur né pajtim me kérkesat e nenit 48 té Ligjit.
Megjithaté, Gjykata gjithashtu duhet té vlerésojé nése kérkesa €shté dorézuar
né Gjykaté brenda afatit ligjor prej katér (4) muajsh, si¢ éshté pércaktuar né
nenin 49 té Ligjit.

Neé keéte aspekt, Gjykata thekson se pértej kriterit katér (4) mujor té pércaktuar
né nenin 49 té Ligjit pér parashtrimin e kérkesave para Gjykatés sipas
procedurés té pércaktuar pérmes paragrafit 7 t€ nenit 113 té Kushtetutés,
pérkatésisht kérkesave individuale, éshté gjithashtu pika (c¢) e paragrafit (1) té
rregullit 39 (Kriteret e pranueshmeérisé) té Rregullores sé punés, i cili
pércakton si né vijim:

Rregulli 39
(Kriteret e pranueshmeérise)

“(1) Gjykata mund ta konsiderojé njé kérkesé té pranueshme nése:
Liid
c) kérkesa parashtrohet brenda katér (4) muajsh nga dita kur vendimi
i mjetit té fundit efektiv juridik i éshté dorézuar parashtruesit, dhe
-

Né rrethanat e rastit konkret, Gjykata rikujton gé parashtruesja e kérkeses e
konteston Aktvendimin [Rev.nr.185/2020] e 24 gershorit 2020 té Gjykatés
Supreme. Fletékthesa e dorézuar né Gjykaté nga Gjykata Themelore, vérteton
g€ parashtruesja e kérkesés e ka pranuar Aktvendimin e kontestuar mé 3 gusht

2020. Parashtruesja e kérkesés e ka dorézuar kérkesén e saj né Gjykaté mé 9
shkurt 2021. Rrjedhimisht, nuk éshté kontestuese se kérkesa e parashtrueses
sé kérkesés éshté dorézuar pas afatit ligjor prej katér (4) muajsh té pércaktuar
me Ligj dhe Rregullore té punés.

Megjithaté, Gjykata rikujton se parashtruesja e kérkesés kérkon nga Gjykata
kthimin né gjendjen e méparshme pér sa i pérket afatit pér dorézimin e
kérkesés né Gjykaté, si¢ €éshté pércaktuar pérmes nenit 50 té Ligjit.

Né kete kontekst, Gjykata rikujton se parashtruesja e kérkesés arsyeton se
kérkesén nuk e ka dorézuar né Gjykaté brenda afatit té pércaktuar pérmes
nenit 49 té Ligjit, “pér shkak té pasojave té pandemisé nuk kam mund ta
parashtroi kérkesén e sipértheksuar brenda afatit kohor, pér faktin se
kryetari i shogatés “Ngritja e Zérit” Jahir Bejta pér muaj té téré duke filluar
nga data 16.12.2020 nuk ka gené né vendin e punés, madje i njéjti ende éshté
duke u shéruar por qé erdhi né zyrén e shogatés pér té ma plotésuar
dokumentacionin e duhur pér ta ushtruar kérkesén né Gjykatén Kushtetuese”.

Né kontekst té kérkesés sé parashtrueses sé€ kérkesés pér kthim té afatit ne
gjendje té méparshme, Gjykata fillimisht rikujton pérmbajtjen e nenit 50
(Kthimi né gjendjen e méparshme) té Ligjit, i cili pércakton si né vijim:

“Nése parashtruesi pa fajin e tij nuk ka gené né gjendje té parashirojé
kérkesén brenda afatit té pércaktuar, Gjykata Kushtetuese ka pér detyré
gé né bazé te kerkesés sé parashtruesit ta kthejé até né gjendjen e
meéparshme. Parashtruesi ka per detyré té paraqgesé kérkesén péer kthimin
né gjendjen e méparshme brenda pesembédhjeté (15) ditéve gé nga
meénjanimi i pengesés dhe té arsyetojé kérkesén né fjalé. Kthimi né
gjendjen e méparshme nuk lejohet nése ka kaluar njé vit ose mé shumé nga
dita kur ka pérfunduar afati i pércaktuar me kété ligj.”

Bazuar né pérmbajtjen e nenit 50 té Ligjit, né ményreé qé té aprovohet kérkesa
pér kthim né gjendje té méparshme, duhet té plotéson kushtet né vijim: (i)
parashtruesja e kérkesés duhet t€ déshmojé se pa fajin e saj nuk ka gené né
gjendje té parashtrojé kérkesén brenda afatit té pércaktuar, pérkatésisht afatit
katér (4) mujor té pércaktuar n€ nenin 49 té Ligjit; (ii) parashtruesja e kérkesés
duhet té paragesé kérkesén pér kthimin né gjendjen e méparshme brenda
pesémbédhjeté (15) ditéve qé nga ménjanimi i pengesés; (iii) parashtruesja e
kérkesés duhet té arsyetojé kérkesén né fjalé; dhe (iv) nuk ka kaluar njé vit ose
mé shumé nga dita kur ka pérfunduar afati i pércaktuar me Ligj pér paraqgitjen
e kérkesés né Gjykaté. Kéto kushte jané kumulative.

Né rrethanat e rastit konkret dhe sic éshté sqaruar mé lart, Gjykata véren se
bazuar né fletékthesén e dorézuar né Gjykaté nga Gjykata Themelore,
parashtruesja e kérkesés e ka pranuar Aktvendimin e kontestuar té Gjykatés
Supreme mé 3 gusht 2020. Bazuar né nenin 49 té Ligjit, kérkesa né Gjykaté
duhet té jeté dorézuar deri mé 3 dhjetor 2020. E njéjta éshté dorézuar né
Gjykaté mé g shkurt 2021. Né kété kontekst, Gjykata véren se nuk ka kaluar njé
vit ose mé shumé nga dita kur ka pérfunduar afati i pércaktuar me Ligj pér
paragitjen e kérkesés né Gjykaté, dhe rrjedhimisht njéri nga kushtet e
pércaktuara né nenin 50 té Ligjit éshté plotésuar. Megjithatée, Gjykata, duhet

46.

47.

48.

gjithashtu té vlerésojé nése jané plotésuar tri kushtet e tjera té pércaktuara
pérmes nenit 50 té Ligjit, pérkatésisht nése parashtruesja e kérkesés (i) ka
déshmuar se pa fajin e saj nuk ka gené né gjendje té parashtrojé kérkesén
brenda afatit té pércaktuar pérmes nenit 49 té Ligjit; (ii) ka arsyetuar kérkesén
e saj; dhe (iii) ka paraqitur kérkesén pér kthimin né gjendjen e méparshme
brenda pesémbédhjeté (15) ditéve nga ménjanimi i pengesés.

Né kété kontekst, Gjykata rikujton edhe njé heré se parashtruesja e kérkesés e
ka pranuar Aktvendimin e kontestuar mé 3 gusht 2020. Raporti mjekésoré i
cili éshté pérfshiré né shkresat e 1éndés dhe i cili tregon pér shtrirjen né spital
té pérfagésuesit té parashtrueses sé kérkesés, mbané datén e shtrirjes né spital
16 néntor 2020, dhe datén e léshimit nga spitali 2 dhjetor 2020. Né kérkesén e
parashtrueses sé kérkesés pér kthim né gjendje t€ méparshme té afatit, nuk ka
asnjé arsyetim té vetém lidhur me pamundésiné e dorézimit té kérkesés
pérkatése né Gjykaté nga momenti i pranimit té Aktvendimit, pérkatésisht 3
gusht 2020 dhe deri kur pérfagésuesi i saj éshté diagnosifikuar me Covid-19,
pérkatésisht 16 néntor 2020, rrjedhimisht pér njé periudhé kohore prej tre
muajsh. Pér mé tepér, kérkesa né Gjykaté éshté dorézuar né emér té
parashtrueses sé kérkesés, pérkatésisht Sylhane Sahiti, nga ana e pérfagésuesit
té saj Jahir Bejta. Né kérkesén e parashtrueses sé kérkesés pér kthim né
gjendje té méparshme té afatit, nuk ka asnjé arsyetim té€ vetém lidhur me
pamundésiné e dorézimit té kérkesés né Gjykaté nga ana e veté parashtrueses
sé kérkesés.

Gjykata rithekson se Gjykata ka detyré té miratojé ose jo kthimin né gjendje té
méparshme té afatit, bazuar né vlerésimin e saj, né secilin rast veg e vec, nése
jané plotésuar kushtet e pércaktuara né nenin 50 té Ligjit dhe té cilat jané
kumulative. N& rrethanat e rastit konkret, bazuar né shkresat e 1éndés, Gjykata
vleréson se (i) parashtruesja e kérkesés nuk ka déshmuar se pa fajin e saj nuk
ka gené né gjendje té parashtrojé kérkesén brenda afatit té pércaktuar,
pérkatésisht afatit katér (4) mujor té pércaktuar né nenin 49 té Ligjit, sepse
pérderisa nuk éshté kontestuese qé pérfaqésuesi i parashtrueses sé kérkesés ka
gené i sémuré me covid-19 g€ nga néntori 2020, né kérkesén e saj nuk ka asnjé
arsyetim pér pamundésiné e dorézimit té kérkesés sé saj né Gjykaté gjate
muajve gusht, shtator dhe tetor 2020 dhe pér mé tepér, asnjé arsyetim pér
pamundésiné e dorézimit té kérkesés né Gjykaté nga ana e vet parashtrueses sé
kérkesés; (ii) né po té njéjtin kontekst, parashtruesja e kérkesés nuk déshmon
g€ pengesa éshté ménjanuar mé 2 dhjetor 2020, dat€ kjo prej kur éshté léshuar
nga spitali pérfagésuesi i saj, ku prej té cilés daté do té fillonte té rrjedhé afati
pesémbédhjeté (15) ditoré pér dorézimin e kérkesés né Gjykaté; dhe (iii) pér té
njéjtat arsye, kérkesa né fjalé nuk éshté e arsyetuar.

Pér pasojé, Gjykata véren, se né rrethanat e rastit konkret, éshté plotésuar
vetém njéri nga kushtet e pércaktuara né nenin 50 té Ligjit, pérkatésisht afati
njé vjecar brenda té cilit njé kérkesé mund té€ paragitet né Gjykaté duke
kérkuar kthimin né gjendjen e méparshme, dhe rrjedhimisht, Gjykata duhet té
konstatojé qé, né rrethanat e rastit konkret, nuk jané plotésuar kushtet e
pércaktuar pérmes nenit 50 té Ligjit pér kthim né gjendje té méparshme, dhe
té konstatojé se kérkesa éshté dorézuar jashté afatit té pércaktuar né nenin 49
té Ligjit.




49.

50.

Gjykata rikujton se géllimi i afatit ligjor prej katér (4) muajsh, sipas nenit 49 té
Ligjit dhe sipas rregullit 39 (1) (c¢) té Rregullores sé punés, éshté qé té
promovojé siguri juridike, duke siguruar gé rastet qé kané té béjné me c¢éshtje
kushtetuese té trajtohen brenda njé periudhe té€ arsyeshme dhe vendimet e
méparshme t€ mos jené vazhdimisht té hapura pér t'u kontestuar (shih, ndér té
tjera, rastin e GJEDNJ-sé, Sabri Gunes kundér Turqgisé, Aktgjykim i 29
gershorit 2012, paragrafi 39 dhe referencat e pérdoruara aty; dhe shih
gjithashtu, ndér té tjera, rastet e Gjykatés KI107/20, parashtrues Ismail Guri,
Aktvendim pér papranueshmeéri i 3 dhjetorit 2020, paragrafi 41; Kl140/13,
parashtrues Ramadan Cakiqi, Aktvendimi pér papranueshmeéri, i 17 marsit
2014, paragrafi 24; dhe Kl120/17, parashtrues Hafiz Rizahu, Aktvendimi pér
papranueshméri, i 7 dhjetorit 2017, paragrafi 39; KI163/20, Parashtrues
“Inter-Eminex”, Aktvendim pér papranueshméri i 5 marsit 2021, paragrafi 53).

Si pérfundim, nga arsyet e shtjelluara si mé sipér, Gjykata konstaton se: (i)
kérkesa nuk i plotéson kushtet e pércaktuara pérmes nenit 50 té Ligjit pér
kthim né gjendje té méparshme; dhe pér pasojé (ii) kérkesa éshté dorézuar
jashté afatit ligjor t€ pércaktuar me nenin 49 té Ligjit dhe rregullin 39 (1) (c) té
Rregullores sé punés dhe rrjedhimisht, Gjykata nuk mund té shqyrtojé meritat
e rastit, pérkatésisht, nése pérmes Aktvendimit té kontestuar jané shkelur té
drejtat kushtetuese té parashtrueses sé kérkeseés.

PER KETO ARSYE

Gjykata Kushtetuese, né pajtim me nenin 113.1 dhe 113.7 té Kushtetutés, me nenet
20, 49 dhe 50 té Ligjit dhe né pajtim me rregullat 39 (1) (c) dhe 59 (2) té Rregullores
sé punés, mé 28 korrik 2021, njézéri:

VENDOS
I. TE REFUZOJE kérkesén e parashtrueses sé kérkesés pér kthim né
gjendje té méparshme, pér sa i pérket afatit pér paraqitje té kérkesés né
Gjykatén Kushtetuese;
II. TEDEKLAROJE kérkesén té papranueshme;
III. T'UAKUMTOJE kété Aktvendim paléve;

IV. TE PUBLIKOJE kété Aktvendim né Gazetén Zyrtare, né pajtim me
nenin 20.4 té Ligjit;

V. Ky Aktvendim hyn né fuqi menjéhereé.




